
PONTIO TATA STEEL UK 
CRONFA TWF ECONOMAIDD A BUDDSODDI 


CWESTIYNAU CYFFREDINOL A OFYNNIR YN GYSON (FAQs)

Gweinyddir a darperir y gronfa hon gan Gyngor Castell-nedd Port Talbot (NPTC) ar ran Llywodraeth y DU (UKG) a Tata Steel UK (TSUK)

Ariennir y prosiect hwn gan UKG a TSUK

Cronfa twf economaidd a buddsoddi TATA –  Cwestiynau cyffredinol a ofynnir yn gyson (FAQs)
I'w defnyddio ar gyfer cyfeirio ati gan ddarpar Ymgeiswyr. Dylid darllen y ddogfen hon ar y cyd â Meini Prawf a Chanllawiau i Ymgeiswyr TATA EGIF. 
1. Beth yw pwrpas Cronfa Twf Economaidd a Buddsoddi Tata Steel UK (EGIF)?
Cafodd y Gronfa ei chreu mewn ymateb i gynlluniau datgarboneiddio ac ailstrwythuro Tata Steel UK. Ei nod yw mynd i'r afael â methiant y farchnad, cefnogi buddsoddi newydd, sbarduno twf economaidd, a chreu neu ddiogelu swyddi yng Nghastell-nedd Port Talbot, Abertawe a Phen-y-bont ar Ogwr.
Gweinyddir y gronfa gan Gyngor Castell-nedd Port Talbot (NPTC) ar ran Llywodraeth y DU (UKG) a Tata Steel UK (TSUK).
2. Pam mai busnesau o Gastell-nedd Port Talbot, Abertawe a Phen-y-bont ar Ogwr yn unig sy'n gymwys i gael cefnogaeth?  
Cafodd busnesau a leolir yng Nghastell-nedd Port Talbot, Abertawe, neu Ben-y-bont ar Ogwr eu hamlygu fel yr ardaloedd a effeithir fwyaf gan gynlluniau datgarboneiddio ac ailstrwythuro Tata Steel UK. Mae buddsoddwyr am i mewn sy'n bwriadu adleoli i'r ardaloedd yn hefyd yn gymwys i ymgeisio. Amlinellir rheolau cymhwysedd llawn yn y Meini Prawf a Nodiadau Canllaw. 
3. Beth yw gwerth y Gronfa a faint fydd yn cael ei glustnodi ar gyfer pob adran awdurdod lleol?  
Gwerth y gronfa yw £11.8 miliwn. Yn seiliedig ar yr Asesiad Cynllun Gweithredu Economaidd Lleol, bydd dyraniadau awgrymedig ar draws y tair ardal awdurdod lleol yn adlewyrchu'u heffaith economaidd gymharol. Mae'r canllawiau clustnodi fel a ganlyn:  
Castell-nedd Port Talbot	65%                                                                                                                                                                        Abertawe	 		17.25%                                                                                                                                            Pen-y-bont ar Ogwr 		17.25%
 4. Pa fath o fusnesau all wneud cais?  
Unrhyw fusnes sy'n masnachu'n weithredol (lleiafswm o 24 mis), gan gynnwys cwmnïau nad ydyn nhw'n SME sy'n gweithredu fel canolfan elw ar ei thraed ei hunan ac a fydd yn cefnogi swyddi yn yr ardaloedd cymwys. NID YW busnesau rhag-refeniw yn gymwys. 
5. All Cwmnïau Newydd Ymgeisio?
Na, ni fydd modd i fusnesau sy'n dechrau'n newydd na busnesau rhag-refeniw ymgeisio. Dim ond busnesau sy'n masnachu'n weithredol â hanes masnachu am leiafswm o 24 mis sy'n gymwys.  
6. Pa sectorau sy'n cael blaenoriaeth?
Rhoddir blaenoriaeth i fusnesau mewn sectorau fel:  
· Gweithgynhyrchu uwch
· Ynni gwyrdd a phethau adnewyddadwy
· Digidol / tech
· Peirianneg
· Med-tech
· Economi cylchol
· Niwclear
· CCUS, hydrogen, economi gwyrdd 
· Amddiffyn ac adeiladu 
Mae busnesau cadwyn gyflenwi a gysylltir â phontio TSUK (e.e. dur gwyrdd, FLOW, llanw) hefyd yn gymwys os ydyn nhw'n dangos budd i'r economi leol a gellir ystyried sectorau eraill hefyd os gellir cyflwyno tystiolaeth o blaid cyfrannu at wytnwch economaidd hirdymor. 
7. Pa fath o brosiectau fydd EGIF yn eu cefnogi? 
Rhaid i brosiectau gefnogi'n uniongyrchol dwf busnes, arallgyfeirio, gwelliannau cynhyrchedd, neu ymestyn a bydd y categorïau hyn yn adlewyrchu'r meini prawf asesu. Mae enghreifftiau'n cynnwys (ond heb eu cyfyngu i):
· Buddsoddi cyfalaf
· Cynnyrch / gwasanaethau newydd neu well
· Technolegau neu brosesau newydd 
· Ymestyn, adnewyddu neu ddatblygu mangreoedd
· Mynediad i farchnad newydd
· Gwelliannau o ran cynhyrchedd ac effeithiolrwydd
· Creu neu ddiogelu swyddi 
8. Faint o gyllid all busnesau ymgeisio amdano?  
Mae'r Gronfa'n cefnogi prosiectau â grantiau o £300,001 hyd at £1.5 miliwn, gyda hyd at £2 filiwn yn cael ei ddyfarnu mewn achosion eithriadol.   
9. A oes angen arian cyfatebol? 
Mae gofyn i ymgeiswyr wneud cyfraniad gwerth 30%. 
10. Pa ganlyniadau economaidd y mae disgwyl i'r gronfa eu cyflawni? 
· Creu a diogelu swyddi cynaliadwy, uchel eu gwerth
· Cynnyrch / gwasanaethau newydd neu well
· Prosesau neu dechnolegau newydd
· Mynediad i farchnadoedd newydd  
11. Sut fydd y gronfa'n cefnogi'r pontio oddi wrth greu dur?  
Nod y Gronfa yw helpu i adeiladu economi leol fwy gwydn, sy'n arfog yn erbyn y dyfodol ar ôl y pontio. Llwyddir i gyflawni hyn drwy gefnogi prosiectau buddsoddi sy'n cyfrannu at bontio ehangach yn yr economi leol a rhanbarthol sy'n sbarduno twf economaidd, yn gyrru creu a gwarchod cyflogaeth o werth uchel er mwyn helpu i gael swyddi yn lle'r rhai diwydiannol a gollwyd, annog arallgyfeirio a gwella cynhyrchedd.  
12. Beth yw'r broses ymgeisio?  
Cam 1 – Ffurflen Gais 
· Bydd ceisiadau a gyflwynir yn cael eu sgorio a'u rhoi mewn trefn.
· Isafswm y sgôr fydd ei angen: 60%.
· Proses gystadleuol – nid yw sgorio dros 60% yn sicrhau lle ar y rhestr fer, h.y. bydd nifer y ceisiadau a roddir ar y rhestr fer yn ddibynnol ar gyllideb ac ansawdd y cynigion. 
Cam 2 – Gwiriadau Gweithredol 
· Gwiriadau diwydrwydd dyladwy a chymhorthdal
· Argymell gan y panel  → Bwrdd Rhaglen CNPT → Cymeradwyaeth gan Gabinet CNPT 
· Cyhoeddi cynnig Grant 
13. Beth yw amserlenni allweddol y rhaglen? 
Yn seiliedig ar ddogfennau a ardystiwyd gan y Bwrdd a chymeradwyaeth fewnol:  
· Lansio'r Alwad Agored: Wythnos yn cychwyn 16 Mawrth 2026 
· Dyddiad cau: Gwener 15 Mai 2026 (ymestynnwyd i ystyried gwyliau banc y Pasg a Mai) 
· Ail alwad agored posib: Gorffennaf 2026, os oes arian yn weddill 
· Clustnodi pob arian erbyn: Mawrth 2027
· Cwblhau'r prosiect a gwario'r arian erbyn: Chwefror 2028 
Cadarnheir yr amserlenni hyn mewn cyfathrebiadau llywodraethu'r rhaglen 
14. Sut fydd y ceisiadau'n cael eu hasesu?  
Bydd ceisiadau'n cael eu sgorio'n gystadleuol yn erbyn y Meini Prawf Sgorio a gyhoeddwyd, gan gynnwys: 
· Cryfder yr achos busnes
· Potensial am dwf a chynaliadwyedd
· Effeithiau cynhyrchedd ac arloesi
· Manteision economaidd i'r rhanbarth
· Creu / diogelu swyddi 
· Iechyd ariannol a'r gallu i gyflawni
· Angen am gyllid grant (ychwanegedd)  
15. A oes angen cael dyfynbrisiau ar gyfer gwariant y prosiect? 
Oes. Rhaid i bob dyfynbris: 
· Fod wedi'i ddyddio o fewn y 3 mis diwethaf 
· Cwrdd â'r trothwy lleiafsymiol (£5,000 i gyd a £250 yr eitem net o TAW)
· Cydymffurfio â chanllawiau caffael NPTCBC (a gynhwysir yn y Meini Prawf a Chanllawiau) 
· Cyd-fynd yn union â'r ffigurau costau a nodir yn y cais
Mae'r rheolau hyn yn orfodol a chânt eu monitro ar y cam asesu a chynnig.  
16. Oes angen caniatâd cynllunio neu ganiatadau eraill arnaf?  
Os oes angen caniatâd cynllunio, cydsyniad landlord, trwyddedau, neu gymeradwyaeth rheoleiddiol, rhaid i chi ddatgan hyn a chadarnhau a yw cymeradwyaeth wedi'i dderbyn. Pan fydd caniatâd yn aros i gael ei gymeradwyo, rhaid i chi ddarparu amserlenni cadarnhau realistig. 
17. Beth a olygir gan 'ychwanegedd'?  
Rhaid i chi esbonio pam fod angen arian grant a pham na all y prosiect fwrw ymlaen ar yr un raddfa neu amserlen heb arian cyhoeddus. Mae hyn yn hanfodol ar gyfer asesu a chydymffurfio â Rheoli Cymhorthdal.  
18. Pa effeithiau ar swyddi sydd angen i mi adrodd amdanynt?  
Rhaid i ymgeiswyr roi manylion am:  
· Swyddi a grëwyd (swyddi parhaol, PAYE yn unig)
· Swyddi a ddiogelwyd (swyddi a fyddai mewn perygl oni bai am y prosiect) 
· Prentisiaethau, datblygu a hyfforddi'r gweithlu
· Oriau gweithio safonol a gytundebwyd er mwyn cyfrifo FTE. Er budd tystiolaeth, bydd gofyn i gwmnïau ddarparu Cytundebau Cyflogaeth neu ffurflen hunan-ddatgan.  
19. Sut fydd rheolaeth cymhorthdal yn cael ei weithredu?  
Rhaid i bob grant a ddyfernir gydymffurfio â Deddf Rheoli Cymhorthdal y DU (2022). Uwchlwythir manylion grantiau i'r Bas Data Cymorthdaliadau cenedlaethol yn ôl y gofyn.
Bydd templed Rheoli Cymhorthdal yn cael ei gwblhau fel rhan o'r broses asesu cais i gadarnhau fod y cais yn cydymffurfio â'r cynllun.
Cynhwysir manylion y Cynllun Rheoli Cymhorthdal, y gwneir y dyfarniad grant oddi tano, yn nogfennaeth y cynnig. 
20. Sut fydd taliadau'n cael eu gwneud?  
Mae'r gronfa'n gweithredu talu am yn ôl ar ôl i ffurflen hawlio, anfonebau a dalwyd a datganiadau banc gael eu cyflwyno:
· Rhaid gwneud taliadau o'r cyfrif banc busnes a enwebwyd
· Caniateir taliadau cerdyn credyd dan amodau penodol yn unig
· Nid yw taliadau arian parod yn gymwys
· Dyw adneuon ond yn gymwys ar gyfer asedau dan les / pwrcasiad hurio  
21. A ellir gwneud taliadau fesul cam?  
Gellir, ond bydd angen cytuno ar y rheiny adeg dyfarnu'r grant. Os cytunir ar hawlio gam wrth gam, ni all hyn ddod yn lle cyllido arferol y prosiect. 
22. Beth fydd yn digwydd os yw fy mhrosiect yn gorfod oedi neu'r costau'n cynyddu?  
Rhaid i chi ddarparu:  
· Amserlenni cyflawni realistig
· Peryglon a allai beri oedi i gyflawni  
· Cynllun wrth gefn gwerth 10–20% o'r gost
Gallai methu â chyflawni o fewn yr amserlenni a gytunwyd effeithio ar gyllido. 
NODER: ni ellir cynyddu maint y grant a ddyfernir.  
23. A oes modd i mi ddechrau gwario cyn derbyn y cynnig am grant?  
Na. Mae unrhyw wariant a ymrwymir iddo cyn derbyn cynnig grant ysgrifenedig yn anghymwys. 
24. Pa reolau caffael sy'n berthnasol?  
Os nad oes polisi caffael yn bodoli, rhaid i ymgeiswyr ddilyn:  
· Hyd at £10,000: 1 dyfynbris
· £10,000–£100,000: Ceisio 2 ddyfynbris, derbyn 1 
· Dros £100,000: Ceisio 3 dyfynbris
Rhaid cadw tystiolaeth o broses a gwerthusiad. 
Gweler y Meini Prawf a Chanllawiau i gael manylion llawn.  
25. Beth arall y mae angen i ymgeiswyr ei ystyried?  
· Rhaid bod modd cyllido holl gostau'r prosiect (gan gynnwys TAW) ymlaen llaw
· Rhaid cael caniatâd cynllunio yn ei le (neu mewn cyflwr pur ddatblygedig) cyn i'r Panel ystyried
· Mae angen i eiddo ar les gael caniatâd y landlord a phrydles sy'n para o leiaf 3 blynedd
· Rhaid i fuddsoddwyr newydd sicrhau eiddo cyn iddynt gael eu hystyried 
· Rhaid i geisiadau gael eu llofnodi gan berchennog, partner, neu gyfarwyddwr  
26.  A all cwmnïau sydd newydd gael eu sefydlu wneud cais pan fydd tystiolaeth gref ac amlwg o gyflawni cyn ymgorffori, neu a fyddai modd ystyried ceisiadau mewn partneriaeth gyda sefydliad sy'n gymwys? 
Na. Byddai'n rhaid mai'r cwmni cyfyngedig yw'r ymgeisydd a'i fod wedi bod yn masnachu'n weithredol ers 24 mis. 
Dim ond un busnes all fod yn ymgeisydd, a rhaid iddo ateb y meini prawf perthnasol
[bookmark: _Hlk224921923]27. A ystyrir ceisiadau ar y cyd, a fyddai angen cael sefydliad arweiniol i gydlynu a chyflwyno'r cais?  
Nod y gronfa yw cefnogi twf y busnes sy'n gwneud cais. Dim ond un busnes all fod yn ymgeisydd, a rhaid iddo ateb y meini prawf perthnasol
28.	A all busnes sydd eisoes wedi derbyn grant gan un o gronfeydd eraill Tata ymgeisio? 
Gall, ar yr amod fod y busnes a'r prosiect arfaethedig yn ateb y meini prawf.  
29.	A yw buddsoddiadau cyfalaf a refeniw ôl-gaffael yn gymwys i'w hariannu pan fo'r caffael yn digwydd i atal busnes rhag cau, a gwarchod cyflogaeth yn lleol? 
	Ydy, gallai gwariant cyfalaf a refeniw ôl-gaffael cymwys sy'n cefnogi cynllun twf ac sy'n creu swyddi newydd, gael ei ystyried. 
30.	A all costau staff sy'n trosglwyddo dan TUPE gael eu cynnwys fel gwariant refeniw cymwys pan fo'r staff hynny'n ymgysylltu'n uniongyrchol â darparu'r prosiect twf a ariannwyd? 
	Na, mae costau staff h.y. cyflogau / tâl yn anghymwys.  
31.	Yn achos gweld buddsoddiad ôl-gaffael yn gymwys ar y cam hwn, beth yw'r amserlen arferol o un pen i'r llall, o gyflwyno cais drwodd i gymeradwyo grant, er mwyn i ni allu cynllunio'n briodol?  
Ymdrinnir â hyn yn y FAQs fel a ganlyn:  
13. Beth yw'r amserlenni rhaglen allweddol?  
	Yn seiliedig ar ddogfennau a ardystiwyd gan y Bwrdd a chymeradwyaeth fewnol:  
· Lansio'r Alwad Agored: Wythnos yn cychwyn 16 Mawrth 2026 
· Dyddiad cau: Gwener 15 Mai 2026 (ymestynnwyd i ystyried gwyliau banc y Pasg a Mai) 
· Ail alwad agored posib: Gorffennaf 2026, os oes arian yn weddill 
· Clustnodi pob arian erbyn: Mawrth 2027
· Cwblhau'r prosiect a gwario'r arian erbyn: Chwefror 2028 
Cadarnheir yr amserlenni hyn mewn cyfathrebiadau llywodraethu'r rhaglen 
31.	Dros ba gyfnod o amser y bydd angen gwario'r grant? Ai rhwng Mawrth 2027 a Chwefror 2028?  
Unwaith y bydd ymgeiswyr llwyddiannus wedi derbyn eu dogfennau cynnig wedi'u cydlofnodi, gallan nhw ddechrau gwneud y gwariant y cytunwyd arno fel y manylir arno yn y cynnig. Chwefror 2028 yw'r mis olaf y bydd modd i ni brosesu hawliadau. 
32.	Pam fod yr amserlen gwario a hawlio ond yn ymestyn dros 6 mis?  
	Mae'r Amserlen Gwario a Hawlio ar gael er mwyn o ymgeiswyr ddarparu amserlen wario a hawlio gredadwy ac er mwyn dangos sut yr ariennir hynny. Fe all hyn ymestyn y tu hwnt i'r chwe mis a ddarparwyd ar y daenlen, yn ddibynnol ar natur y prosiect. Bydd yr amserlen angenrheidiol ar gyfer cwblhau prosiect yn dibynnu ar sawl ffactor, felly cytunir ar amserlen gyda'r ymgeiswyr llwyddiannus cyn i gynnig gael ei wneud.  
33.	A oes angen i ni ddarparu dyfynbrisiau ar gyfer y gwaith dros £5,000 yn y cais? A oes unrhyw hyblygrwydd o ran gwaith i'w wneud ymhen blwyddyn?  
Oes, rhaid cyflwyno dyfynbrisiau ar gyfer pob gwariant  yr ydych chi'n ceisio cymorth grant ar ei gyfer gyda'ch cais. Cyfrifir y dyfarniad grant yn erbyn y costau a ddarparwyd yn y dyfynbrisiau. 
34.	Rydyn ni'n gwneud ceisiadau i gronfeydd eraill. Ydych chi'n gallu rhannu mwy o fanylion am fecanwaith cymhorthdal y grant hwn?  
Rhaid i chi ddatgan ar y ffurflen gais unrhyw ffynonellau eraill o gyllid fydd yn cael eu defnyddio ar gyfer y prosiect hwn.
Bydd gan EG&IF ei Gynllun Rheoli Cymhorthdal ei hunan.
Hefyd, o'r FAQs
19. Sut fydd rheolaeth cymhorthdal yn cael ei weithredu?  
	Rhaid i bob grant a ddyfernir gydymffurfio â Deddf Rheoli Cymhorthdal y DU (2022). 	Uwchlwythir manylion grantiau i'r Bas Data Cymorthdaliadau cenedlaethol yn ôl y gofyn.
	Bydd templed Rheoli Cymhorthdal yn cael ei gwblhau fel rhan o'r broses asesu cais i 	gadarnhau fod y cais yn cydymffurfio â'r cynllun.
	Cynhwysir manylion y Cynllun Rheoli Cymhorthdal, y gwneir y dyfarniad grant oddi tano, 	yn nogfennaeth y cynnig. 
35.	A all busnes sy'n gweithredu o safleoedd mewn lleoliadau gwahanol, y mae un ohonynt yn y siroedd cymwys, wneud cais?  
Gall, ar yr amod y bydd y prosiect yn gweithredu o safle sydd yn un o'r siroedd cymwys, a bod y staff a'r gwariant buddsoddiad wedi'u lleoli yno hefyd. 
[bookmark: _Hlk226102699]36.	A oes cyfyngiad ar nifer yr hawliadau y gellir eu gwneud? 
[bookmark: _Hlk226104559]Rhaid i ymgeiswyr gwblhau'r Amserlen Gwariant a Hawlio, gan ddarparu cynllun gwario a hawlio credadwy a dangos sut yr ariennir hynny. Rhaid i ymgeiswyr roi tystiolaeth o'u defnydd o'u cyfraniad nhw eu hunain sy'n gyfwerth â 30%. Bydd yr amserlen angenrheidiol ar gyfer cwblhau prosiect yn dibynnu ar sawl ffactor, ac felly cytunir ar amserlen gyda'r ymgeiswyr llwyddiannus cyn i gynnig gael ei wneud. 
37.	Beth fyddai'r dyddiad cynharaf y gallai prosiect ddechrau ar ôl cyflwyno cais?  
Ni all ymgeiswyr ymrwymo i wario ar brosiect a gytunwyd hyd nes iddyn nhw fod wedi derbyn cynnig a derbyn y ddogfennaeth gwneud cynnig, a honno wedi'i chydlofnodi. Byddem ni'n disgwyl i hynny fod yn ystod mis Gorffennaf. 
38.	Ai 28 Chwefror 2028 yw'r dyddiad cwblhau prosiect diweddaraf, gyda phob gwariant prosiect wedi'i dalu erbyn hynny? 
Rhaid i ymgeiswyr gwblhau'r Amserlen Gwariant a Hawlio, gan ddarparu cynllun gwario a hawlio credadwy a dangos sut yr ariennir hynny. Rhaid i ymgeiswyr roi tystiolaeth o'u defnydd o'u cyfraniad nhw eu hunain sy'n gyfwerth â 30%. Bydd yr amserlen angenrheidiol ar gyfer cwblhau prosiect yn dibynnu ar sawl ffactor, ac felly cytunir ar amserlen gyda'r ymgeiswyr llwyddiannus cyn i gynnig gael ei wneud. 
39.	A ellir ystyried gwariant perthnasol a ragwelir y tu hwnt i Chwefror 2028 yn y grant hwn?  
Na. Dim ond gwariant a wneir o fewn y cyfnod amser a nodir all gael ei ystyried. 
40.	A oes unrhyw hyblygrwydd o ran dyddiad cau 15 Mai, o ystyried graddfa'r dystiolaeth a, gyllid cyfatebol syn ofynnol?  
Does dim hyblygrwydd o ran dyddiad cau 15 Mai. Bydd angen cadarnhad am arian cyfatebol gan ymgeiswyr llwyddiannus adeg Cam 2 y broses, ac os na ellir rhoi tystiolaeth amdano, yna tynnir eu cais yn ôl. 
41.	A ellir ystyried ceisiadau ble cafodd safle a ffafrir ei amlygu, ond nid ei sicrhau'n llawn eto?  
Os yw'r safle'n debygol o gael ei sicrhau erbyn diwedd Mehefin, gallai hyn fod yn ddichonadwy. Mae angen nodi'r cyfeiriad ble bydd y prosiect yn digwydd adeg gwneud y cais i gadarnhau ei bod hi'n ardal gymwys.  
42.	A oes yn rhaid bod caniatâd cynllunio wedi'i gymeradwyo'n llawn adeg gwneud y cais, neu a fyddai cael llwybr clir (e.e. ymgysylltiad cyn ceisio neu gais ar y gweill) fod yn ddigonol?  
Yn unol â'r Nodiadau Canllaw – 'Rhaid ystyried unrhyw ganiatâd statudol fyddai angen er mwyn i'r prosiect fynd yn ei flaen, fel cynllunio, fel rhan o amserlenni cyflawni'r prosiect, a bod yn eu lle cyn i gais gael ei ystyried gan y Panel Cyllido'.
Rhaid i'r broses Gynllunio fod wedi dechrau a thystiolaeth wedi'i darparu gyda'r cais. Rhaid i gynllun y prosiect roi manylion cerrig milltir allweddol ar gyfer y prosiect ac ystyried yr amserlen ar gyfer cyflawni caniatâd cynllunio a chyflawni gwaith adeiladu'r prosiect. Rhaid cyflawni caniatâd cynllunio erbyn diwedd Chwefror 2027 am fod yn rhaid gwneud cynnig ffurfiol erbyn Mawrth 2027. Rhaid defnyddio'r holl grantiau erbyn diwedd Chwefror 2028.  
43.	A oes cyfle i gael cymeradwyaeth amodol, yn ddibynnol ar gaffael tir a dod â'r broses gynllunio i ben? 
Gellid ystyried hyn pe bai cynllun y prosiect yn dangos manylion ei bod hi'n ddichonadwy cynnwys y gwaith caffael tir, cynllunio a chwblhau adeiladu'r prosiect, ac fel uchod. 
44.	A fydd derbyn dyfarniad o Grant EG&IF Grant yn effeithio ar grofneydd eraill a weithredir o dan Ddeddf Rheoli Cymorthdaliadau Llywodraeth y DU (2022)?
Bydd hynny'n dibynnu ar y meini prawf a thelerau'r cronfeydd eraill.  
45.	Allwch chi egluro beth a olygir drwy fasnachu'n weithredol ers 24 mis? 
Rhaid bod y busnes wedi bod yn cynhyrchu incwm o werthu cynnyrch a / neu wasanaethau dros gyfnod olynol o 24 mis. Bydd gofyn i ymgeiswyr llwyddiannus roi tystiolaeth am hyn fel rhan o ail gam y broses. 
46.	Os na ellir sicrhau dyfynbrisiau adeiladu manwl erbyn 15 Mai, a fyddech chi'n derbyn cynnig prisiwr cost annibynnol cychwynnol ar gyfer y costau adeiladu gyda'r cais cychwynnol am grant?  
Byddem, byddem ni'n derbyn cynnig prisiwr cost annibynnol cychwynnol ar gyfer y costau prosiect adeiladu ar gyfer y cais cychwynnol am grant. Os byddech chi'n mynd ymlaen i ail gam y broses, byddai angen i ni gael y dyfynbris manwl erbyn dyddiad i'w bennu bryd hynny. 
47.	A yw mentrau cymdeithasol yn gymwys? 
Ni all y Gronfa gefnogi mentrau cymdeithasol oni bai fod 70% o'u hincwm yn cael ei gynhyrchu drwy weithgareddau masnachu. Os llwyddir ar gam cyntaf y broses ymgeisio, gofynnir am dystiolaeth i gefnogi hyn bryd hynny. 
48.	A yw'r adolygwyr yn penderfynu ar y swm terfynol a ddyfernir? Er enghraifft, mewn egwyddor, er mwyn taenu'r cyllid yn gyfartal ar draws Abertawe, allai'r adolygwyr gynnig 50% (£500,000 yn hytrach na £700,000)? Neu a yw canran y dyfarniad wedi'i osod ar 70%? 
Pe bai gennym ddau brosiect nad oedd gennym gyllid digonol i'w cefnogi'n llawn, byddem ni'n trafod gyda'r ymgeiswyr unigol. Yn ddibynnol ar amgylchiadau, gallai fod yn un peth neu'r llall h.y. cyfradd ymyrryd is yn cael ei defnyddio, neu leihad yn y gwariant ar y prosiect i gadw 'r gyfradd ymyrryd at 70% (yn ddibynnol ar feini prawf lleiafsymiol y grant).
49. Ble dylid anfon ceisiadau sydd wedi'u cwblhau?
Rhaid e-bostio ceisiadau at tsukgrantqueries@npt.gov.uk gydag enw'r cwmni yn y llinell testun.
Fersiwn 1.3 – 07.05.26. 

